[image: image4.png]Gobierno de Navarra
Oficina del Portavoz NOTA DE PRENSA





[image: image1.png]NOTA DE PRENGA






Corpas kontseilaria dagoeneko amaitzen ari diren Nafarroako Liburutegi Nagusiko obrak ikustera joan da
Altzariak jartzea eta Liburutegi Nagusiko liburuak eramatea besterik ez zaie geratzen
2010eko martxoak 12, ostirala. 
Kultura eta Turismo kontseilaria, Juan Ramon Corpas Mauleon, Nafarroako Liburutegi Nagusiaren eta Filmotekaren eraikin berriko obrak ikustera joan da. Proiektu hori Nafarroa 2012 Planean dago eta jarritako epeen barruan ari dira gauzatzen. Egindako obren onarpena gaur sinatu dute.

Eraikina Mendebaldeko C unitateko 18-F2 lursailean dago. Eraikinak guztira 8.450,82 m2 dauzka eta behe solairuan 5.563,68 m2 hartzen ditu (lursailaren azalera osoaren %65,84). Eraikinak etxabea, bi solairu eta sotoa dauzka.

Nafarroako Liburutegia “liburutegi orokor” gisa diseinatu dute, eta foru erkidegoko organo bibliografiko gorena izango da. Halaber, erakunde subsidiario gisa, batetik, Nafarroako Liburutegi Publikoen Sistema koordinatzeko zentroa izango da; bestetik, Iruñeko eta eskualdeko hiri liburutegi publiko nagusia; eta azkenik, Mendebaldeko eta inguruko hiri liburutegi publikoa. 


Eraikina informazioa eta jakintza eskuratzeko zentroa izango da eta edonoren eskura egongo da. Gainera, eraikinean liburutegiko bitartekoei eta gizartea informatzeko interesgarriak diren kanpoko baliabideei buruzko informazioa emango dute; etengabe eta nork bere kasa ikasteko erraztasunak jarriko dituzte; irakurketa sustatuko dute; hezkuntza eta ikerketa bultzatuko dituzte, baita aisia eta kultur ekitaldiak ere; eta azkenik, Nafarroako Filmoteka jarriko dute.

Eraikinaren kanpoaldea plaza txiki ireki bat izango da, kultur ekitaldiak eta ikuskizunak egiteko aproposa; ikuskizunak izan daitezke, adibidez, kontakizunak, antzezpenak eta zinema proiekzioak.

Eraikinak barrualdean eremu hauek dauzka:
 Harrerarako eta informazioa emateko eremua. Atari baten modukoa da, erabiltzaileen joan-etorriak hartzeko modukoa, arkitektura oztoporik gabea, eta orientatzeko, atseden hartzeko eta itxaroteko pentsatua.
Kultur ekitaldien eremua. Hainbat zona dauzka: erakusketa iraunkorrak egitekoa, espazio tematiko eta didaktikoa; dokumentuak erakusteko edo beste kultur baliabide batzuk zabaltzeko espazioa; proiekzio aretoa; langileentzako eta altzari gehigarriak biltzeko espazio atxiki bat.
Kontsultak egiteko eta irakurtzeko eremua.  Honako hauek dauzka: informazio orokorrerako gune bat, espazio isolatu bat, erabiltzaileak eta liburutegiko langileak trebatzeko gela, katalogoak linean kontsultatzeko espazioa eta liburuak libre kontsultatzeko apalak (10.000 dokumentu eta kontsultak egiteko 120 leku inguru egongo dira).
Dokumentuak maileguan hartzeko eremua. Sarrera kontrolatuko gunea, jendeari arreta ematekoa, eta sarrerak banatzeko espazioa daude.
Libre ikusteko dokumentu funtsaren eremua. Libre ikusteko 100.000 dokumentu inguru jarriko dituzte.
Nafarroako Filmoteka. Filmotekak edukiko ditu laborategia, ikuskaldiak egiteko tresnak eta segurtasun eta zaintza neurri berezidun biltegiak.
Hemeroteka. Guztira 50 erabiltzaile hartzeko eta aldizkako 500 argitalpen inguru jartzeko lekua dago.
Haurrentzako liburutegia. Honako hauez osatua dago: jardueretarako aretoa (25 haurrentzako lekua dago), komunak, libre ikusteko liburuak (maileguan hartzeko 10.000 dokumentu jarriko dituzte) eta irakurtzeko 40 leku.
Funts espezializatuen eremua. Espazio bakarra da, solairu bat baino gehiagotan banatua. Honako hauek daude: libre kontsultatzeko apalak (era askotako 200.000 dokumentu jarriko dituzte), informazio espezializaturako gunea eta ondare interesa duten funtsak kontsultatzeko espazio kontrolatu bat.
Dokumentu funtsak biltzeko eremua. Dauzka lanerako espazio bat eta maileguan eraman ezin daitezkeen 650.000 dokumentu inguru gordetzeko armairu konpaktuak eta edukiontzi bereziak.
Lege gordailuaren eremua.  Honako hauek dauzka: jendeari arreta emateko mahaia, gordailuko materialak antolatzeko lekua, lanerako bulegoak eta ibilgailuek zamalanak egiteko sarrera eroso bat.
Barne lanerako eremua. Honako hauez osatua dago: Liburutegi Publikoen Sistema koordinatzeko eta euskarri zerbitzua eskaintzeko unitatea; sistema horren, Nafarroako Liburutegiaren eta liburutegi publikoen arduradunarentzako zuzendaritza unitatea; funtsak aukeratzeko eta eskuratzeko unitatea; liburu sortak prestatzeko unitatea; prozesu teknikoen unitatea; bilera gela; eta atseden hartzeko unitatea.
Instalazioak, mantentze-lana eta biltegia. Honako hauek dauzka: berokuntzaren, aire girotuaren eta ur beroaren instalazioetarako aretoa; erregaiaren depositua edo hiri gasaren instalazioa; hozkuntza sistema; goi tentsioko transformadorearen zentroa; kontadoreen gela; kontrolerako eta mantentze-lanetarako tailer-biltegia; zaborren gela; garbitzeko materialen biltegia; langileentzako aldagela, armairuak eta komunak; eta altzariak gordetzeko biltegia.
Ibilgailuentzako eremua. Lege gordailuan dokumentuak entregatzen dituztenen eta hornitzaileen ibilgailu sarbidea eta langileentzako aparkalekuak daude.

Aipatu zerbitzu eremuetako espazioa egituratzeko garaian, irizpide hauei eman diete lehentasuna: irisgarritasuna, erosotasuna, malgutasuna, moldagarritasuna, handitzeko aukera, segurtasuna eta funtzionamendu gastuen ekonomia.
Solairuen antolaketa
Solairuak honela egongo dira antolatuta:
· Sotoan aparkalekuak, dokumentuen biltegi batzuk, zamalanetarako lekua, instalazioetarako espazioa eta biltegia egongo dira. Halaber, erakusketak jartzeko eta zinema proiekzioak egiteko areto bat egokituko dute.
· Behe solairuan erabilera publikoko zonak daude: harrera eta orientazioa, dokumentuen mailegua, lege gordailua, haurrentzako liburutegia, hemeroteka, mediateka, katalogoaren kontsulta eta sarerako konexioa.
· Lehen solairuan egongo dira erreferentziako liburutegiko kontsulta eta irakurketa eremuak, dokumentu funtsen gordailua eta filmotekaren zerbitzu nagusiak.
· Bigarren solairuan egongo dira Nafarroako Liburutegiko kontsulta eta irakurketa eremua, funtsen gordailua eta liburutegi zerbitzu nagusiak.
Gordailuaren ahalmena hau izango da:
· Filmotekan 1.820.620 dokumentu gorde daitezke. Interneten katalogoa kontsultatzeko eta entzunaldiak egiteko 68 leku daude, eta mahaian edo besaulkian irakurtzeko 422 leku. 

·  Lehen solairuan 600 metroko 5.500 pelikula gordetzeko lekua dago. Dokumentuak.
· Sotoan, 237.300 dokumentu edukitzeko tokia dago, apal konpaktuetan. Behe solairuari dagokionez, maileguan hartzeko dokumentuen liburutegian 119.500 dokumentu gorde daitezke, mediatekan 17.000 CD, hemerotekan 1.920 aldizkari eta haurrentzako liburutegian 8.600 dokumentu.
· Lehen solairuko erreferentziako funtsen eremuan 65.500 dokumentu gorde daitezke eta gordailuan 645.650. Bigarren solairuan, Nafarroako Liburutegiari dagokion espazioan 36.650 dokumentu jaso daitezke eta gordailuen eremuan 682.600.

Proiektua Biblioteca de Navarra aldi baterako enpresa elkarteari esleitu diote ( elkartea osatzen dute FCC eta SANCO erakundeek). Liburutegiko lanak hasieran ezarritako epeen barruan ari dira gauzatzen.

